
Henffych i'r dydd pan mewn hedd gorseddir

Y da a'r teilwng, i'r dewr y telir

Mwy o sylw, a'r salw iselir,

Ac hyn o fodd mewn amser ganfyddir.

Eto'r Eisteddfod a'i chlod uwch ledir,

A gwagsaw hyllion arferion fwrir.



O fodolaeth, a'u hen fyd welir

Yn iawn deithio, a phawb fendithir,

Gwirionedd a goronir—Llenyddiaeth

A cherddoriaeth yn uwch, uwch, urddir;

Dyma'r dydd y bydd pob pau—mewn hoender

A phob Ebenezer a phawb heb un eisiau.











Y SALMYDD.
Cyd fyddugol a Llenor o'r Llwyni yn Llanfairtalhaiarn.






Cerddor a phen awenydd—ei genedl

Ni gawn oedd y Salmydd

Nerth i enaid wrth raid rydd

Nodau y perganiedydd.







Cymru ac addysg yn y flwyddyn 1895.






Dringo trwy rwystrau angen—yn awr

A wna ein gwlad addien,

A daw yn fath o Athen.

Ie, a mwy, mwy, Amen.











CYNGORI'R IEUENCTID.






Ymroddwch am wir addysg,—y meddion

I'ch meddwl fo'n hyddysg,

Y gwyr da gorau eu dysg

Ddaw a geinau yn gymysg.











Cyfarfod Llenyddol Llanelian, Mehefin sed, 1888.






Llanelian heddiw'n llon welir—a phlant

Ei phlwy anrhydeddir,

Cael diwrnod a'i glod yn glir,

Ac hefyd y ffaith gofir.



Y meddwl yn cael moddion,—i'w goethi

Cael gweithio yn gyson

A llês i'r rhai ieuanc llon,

Yw'r achos o'r ymdrechion.



Llanelian mewn llawn alwad,—a welir

Yn hwyliog yn wastad,

A mwy am eich defion mâd

Bydd son a boddus syniad.

